 
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. 1. ՀՀ ֆինանսների նախարարություն

	

	
	

	ՀՀ կրթության, գիտության, մշակույթի և սպորտի նախարարությունը 02.12.2025 թ. N 01/17.3/40397-2025 գրությամբ որոշման նախագծի փաթեթը ներկայացրել է ՀՀ ֆինանսների նախարարություն կարծիքի:
	

	2.    Վարչապետի աշխատակազմի սոցիալական հարցերի վարչություն

	

	          Նախագծի վերաբերյալ առաջարկում ենք քննարկել հետևյալ նկատառումները։
   1. Նախագծի հիմնավորման 2-րդ կետի համաձայն «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառմամբ 2025 թվականին ստացված հայտերի թիվը ավելացել է 2 անհատի և 3 ստեղծագործական կազմակերպությունների կողմից 10 միջազգային հեղինակավոր հարթակներին մասնակցության հայտերով՝ «Օպերալիա. Պլասիդո Դոմինգոյի համաշխարհային երգեցողության մրցույթ», Ստանիսլավ Մոնյուշկոյի անվան 12-րդ միջազգային վոկալ մրցույթ, Անսիի անիմացիոն կինոփառատոն, Անիմեստ անիմացիոն կինոփառատոն, Թոմաս Էդիսոն կինոփառատոն, Ալեքսանդրիա միջազգային կարճամետրաժ ֆիլմերի փառատոն, Սարաևոյի կինոփառատոն, Ֆանտոչե միջազգային կինոփառատոն, Թեհրանի միջազգային կարճամետրաժ ֆիլմերի կինոփառատոն, Ուպսալայի միջազգային կարճամետրաժ ֆիլմերի կինոփառատոն: Այդ կապակցությամբ առաջարկում ենք նախագծի հիմնավորման մեջ մանրամասնել, թե կոնկրետ ո՞ր 2 անհատներն ու 3 կազմակերպություններն են մասնակցել 10 միջազգային հեղինակավոր հարթակներին, ի՞նչ ձեռքբերումներ են գրանցել։  Դիտարկումը վերաբերում է նաև հիմնավորման 3-րդ կետին, որում ևս չի նշվում, թե կոնկրետ ո՞ր «2 անհատի, 1 կազմակերպության» մասին է խոսքը։ Բացի այդ, հարկ է նշել, որ ՀՀ կառավարության 2025 թվականի սեպտեմբերի 4-ի N 1280-Ն որոշման 2-րդ հավելվածով նախատեսված փառատոնների կամ մրցանակաբաշխությունների ցանկում Անիմեստ անիմացիոն կինոփառատոնը, Թոմաս Էդիսոն կինոփառատոնը, Ալեքսանդրիա միջազգային կարճամետրաժ ֆիլմերի փառատոնը, Ֆանտոչե միջազգային կինոփառատոնը, Թեհրանի միջազգային կարճամետրաժ ֆիլմերի կինոփառատոնը, Ուպսալայի միջազգային կարճամետրաժ ֆիլմերի կինոփառատոնը ներառված չեն։ Միաժամանակ առկա է անհամապատասխանություն հիմնավորման վերը նշված 2-րդ և 3-րդ կետերի միջև՝ 2-րդ կետում նշվում է 2 անհատի և 3 ստեղծագործական կազմակերպությունների մասին, 3-րդ կետում՝ 2 անհատի, 1 կազմակերպության մասին։ 

